
Sažetak 

 

Kroz vijekove razvoja kriminalističke misli, mnogi pojedinci su ostavili 

neizbrisiv trag u oblikovanju ove discipline. Na prostorima Balkana, 

posebno se izdvaja respektabilno ime koje je postalo sinonim za izuzetan 

doprinos kriminalistici - akademik prof. dr. Nedžad Korajlić. Njegov 

doprinos nauci ne proizlazi samo iz stručne ekspertize, već i iz posvećenosti 

proučavanju kriminalistike s multidisciplinarnog stajališta. Korajlić je kroz 

svoje radove izgradio most između teorije i prakse, omogućavajući novim 

generacijama kriminalista da koriste njegove metode i spoznaje kako bi bolje 

razumjeli i tretirali kriminalitet. U ovom radu analizirat će se  doprinosi 

akademika Korajlića kriminalističkoj nauci, istražujući na koji su način 

njegove ideje oblikovale i unaprijedile ovu važnu granu nauke. 

 

Ključne riječi: kriminalistika, akademik prof. dr. Nedžad Korajlić, 

doprinos naučnoj oblasti, kriminalitet. 

 

Abstract 

 

Throughout the history of the development of criminalistic thought, 

numerous individuals have left an indelible mark in shaping this discipline. 

In the Balkan region, one distinguished and reputable name that stands out 

as synonymous with exceptional contributions to criminalistics is Professor 

Dr. Nedzad Korajlic. His contribution to science stems not only from his 

professional expertise but also from his dedication to studying criminalistics 

from a multidisciplinary perspective. Through his works, Korajlic has built a 

bridge between theory and practice, enabling new generations of 

criminalists to utilize his methods and insights for a better understanding 

and treatment of criminality. In this paper, we will analyze the key 

contributions of Professor Korajlić to the scientific field of criminalistics, 

exploring how his ideas have shaped and advanced this crucial branch of 

science. 

 

Keywords: criminalistics, Professor dr. Nedžad Korajlić, contribution 

to the scientific field, 

 

1. UVOD 

 

Akademika prof. dr. Nedžada Korajlića nije lako sažeti u nekoliko 

ključnih tačaka. Njegovo duboko razumijevanje kriminalistike prožimalo je 

njegove radove, predavanja i istraživanja, često postavljajući standarde za 

buduće generacije stručnjaka. Njegova sposobnost da sintetizira kompleksne 

koncepte i prezentira ih na pristupačan način nije samo pomogla studentima i 

kolegama da razumiju suštinu kriminalistike, već je omogućila i široj 

javnosti da bolje shvati važnost ove oblasti. Dok je svijet kriminalistike često 

obavijen misterijem i nagađanjima, Korajlićeva transparentnost i pristup 

zasnovan na dokazima osigurali su da prava nauka ne nestane u 

spekulacijama. Njegovo vođenje kroz kompleksna polja forenzike, 

profiliranja i kriminalističkih taktika i metodike postavilo je temelje za 

inovacije u ovoj oblasti. Nadalje, sposobnost povezivanja teorijskih znanja s 

praktičnim iskustvima učinila je njegove metode i tehnike relevantnim i 

primjenjivim. 

 

2. KRATAK PREGLED NAUČNIH DOSTIGNUĆA 

 

Akademik Prof. dr. Nedžad Korajlić je ugledni stručnjak sa bogatim 

iskustvom koji se istakao kao vrsni akademski rukovoditelj i istraživač u 

oblastima kriminalistike, krivičnog prava, pravne teorije, upravljanja krizama 

i borbe protiv terorizma. Sa preko 30 godina praktičnog i naučnog iskustva, 

ističe se kao autoritet u pitanjima kriminalistike, protuterorizma, migracija, 

upravljanja krizama i hitnog odgovora. Autor je 36 knjiga, priručnika i 

udžbenika i preko 90 naučnih i stručnih radova koji se bave temama 

forenzike, krivičnog prava, upravljanja krizama i hitnog odgovora, 

samostalno kao autor ili koautor sa drugima. Uvidom u bogatu biografiju, 

njegovo izuzetno znanje i stručnost su proizvod decenija rada u policiji, 

javnom sektoru i akademskoj zajednici. Pored toga, ističe se i izvrsnim 

menadžerskim kvalitetama. Njegovo stručno znanje, autoritet i angažovanost 

čine ga liderom u svojoj oblasti, doprinoseći razvoju nauke i prakse u 

domenu kriminalistike, krivičnog prava i upravljanja krizama. Stručno 

znanje i posvećenost nastavi evidentni su kroz raznolike uloge u visokom 

obrazovanju: 

1. Redovni profesor za kriminalistiku, kriminologiju i sigurnosne 

studije na Univerzitetu u Sarajevu. 

2. Akademik prof. dr. Korajlić je obavljao funkciju dekana za 

kriminalistiku, kriminologiju i sigurnosne studije na Univerzitetu u 

Sarajevu od 2012.do 2020.  godine,  

3. Visoka škola „CEPS - Centar za poslovne studije“ Kiseljak: Profesor 

je doprinosi razvoju studenata na predmetima kao što su: 

kriminalistička metodika, taktika, forenzika, tehnika, krizni 

menadžment i dr. Njegovo stručno vodstvo obogaćuje akademsku 

zajednicu ove institucije. 

4. Takođe, angažovan je kao vanredni profesor na Univerzitetu u 

Travniku u oblasti Krivičnopravne nauke i redovni profesor na 

Master studiju Criminal Justice na Univerzitetu u Bihaću. 

5. Fakultet za kriminalistiku, kriminologiju i sigurnosne studije, 

Univerzitet u Sarajevu: Na ovom uglednom fakultetu akademik Prof. 

dr. Nedžad Korajlić je predavač na predmetima kao što su krizni 

menadžment, kriminalistika, istraživanje požara i eksplozija, 

situacijska kriminalistika, borba protiv terorizma, kriminalističke 

metodike i drugi predmeti iz oblasti kriminalistike i sigurnosnih 

studija. Njegova angažovanost doprinosi obrazovanju budućih 

stručnjaka u oblasti sigurnosti. 

6. Visoka poslovno-tehnička škola, Doboj: U ovoj visokoškolskoj 

instituciji, Profesor nesebično prenosi svoje znanje iz naučne oblasti 

kriminalistika, pripremajući studente za izazove u dinamičnom 

svijetu poslovanja i sigurnosti. 

7. Visoka škola „Logos Centar“ Mostar: Profesor je doprinosi razvoju 

studenata na predmetima kao što su: kriminalistička metodika, 

taktika, forenzika, tehnika, krizni menadžment i dr. Njegovo stručno 

vodstvo obogaćuje akademsku zajednicu ove institucije. 

8. Pravni fakultet, Univerzitet u Sarajevu: Na ovom priznatom fakultetu, 

Profesor prenosi svoje znanje o krivičnoprocesnom pravu, pružajući 

studentima duboko razumijevanje kriminalističkih i pravnih 

procedura u praksi. 

9. Pravni fakultet, Sveučilište AAB, Priština: Profesor je angažovan na 

posdiplomskom i dodiplomskom studiju Pravnog fakulteta 

Sveučilišta AAB, gdje svoje ekspertno znanje prenosi studentima, 

pripremajući ih za pravni svijet i izazove koji dolaze uz kompleksna 

pitanja krivičnopravnog sistema. 

10. Veleučilište Velika Gorica, Republika Hrvatska: Profesor je 

doprinosi razvoju studenata na predmetima kao što su, krizni 

menadžment i dr.  Njegovo stručno vodstvo obogaćuje akademsku 

zajednicu ove institucije, a na istom Veleučilištu više puta je 

naglađivan, a Grad Velika Gorica mu je dodijelila ZAHVALNICU, 

zbog doprinosa razvoju nauke. 

11. Predavač i edukator za Ras Al Khaimah (Ujedinjeni Arapski 

Emirati): U saradnji sa Cleveland Security Training Institute, Dubai, 

UAE, Profesor je imenovan kao predavač i edukator za visoke 

policijske povjerenike u Ras Al Khaimah, Ujedinjeni Arapski 

Emirati. Njegova ekspertiza doprinosi obuci visokih policijskih 

zvaničnika, pružajući im relevantna znanja iz oblasti sigurnosti i 

kriznog menadžmenta. 

 

Kroz ove raznovrsne uloge, akademik prof. dr Nedžad Korajlić ne 

samo što dijeli svoje stručno znanje sa studentima, već i aktivno doprinosi 

razvoju budućih lidera u oblasti prava, kriminalistike i sigurnosti. Njegovo 

predavačko iskustvo i ekspertiza čine ga respektabilnim stručnjakom u 

akademskoj zajednici i šire. 

Nedavni projekti akademika prof. dr. Nedžada Korajlića predstavljaju 

impresivan portfelj angažmana u visoko relevantnim i kompleksnim 

projektima, istraživanjima i analizama, pokrivajući širok spektar tema u 

oblasti sigurnosti, kriminalistike i prevencije ekstremizma: 

1. Projekt biometrijskog skeniranja i obuke (Veleposlanstvo Sjedinjenih 

Američkih Država i Fakultet za kriminalistiku, kriminologiju i 

sigurrnosne studije Univerziteta u Sarajevu) – juli 2021. U okviru 

ovog projekta, Profesor je sarađivao sa Veleposlanstvom Sjedinjenih 

Američkih Država i Kaznenopravnim fakultetom Univerziteta u 

Sarajevu, fokusirajući se na implementaciju biometrijskih tehnologija 

i obuku u oblasti sigurnosti. 

2. Mapiranje institucionalnih kapaciteta za prevenciju nasilnog 

ekstremizma u Republici Sjevernoj Makedoniji (UNDP, USAID, 

IOM) – maj 2021. Ovaj projekat, realizovan u partnerstvu sa UNDP-

om, USAID-om i IOM-om, obuhvatio je istraživanje i analizu 

kapaciteta institucija u Republici Sjevernoj Makedoniji, sa ciljem 

prevencije nasilnog ekstremizma, pružajući strateške smernice za 

unapređenje sigurnosnih procesa. 

3. Izvještaj o brzoj procjeni COVID-19 sigurnosnog sektora u Bosni i 

Hercegovini (UNDP, Bosna i Hercegovina) – juli 2020. U ovom 

izveštaju, Profesor je doprinjo brzoj procjeni uticaja pandemije 

COVID-19 na sigurnosni sektor u Bosni i Hercegovini, pružajući 

ključne informacije za donosioce odluka i relevantne institucije. 

4. Putnici u Siriju, Kriminološka i sigurnosna analiza s posebnim 

osvrtom na povratnike sa sirijskih bojišta (EU, Zaklada Hedayah) – 

juli 2020. Ova analiza, finansirana od strane EU i Zaklade Hedayah, 

fokusirala se na putnike u Siriju, pružajući dubinsku kriminološku i 

sigurnosnu analizu sa posebnim osvrtom na povratnike sa sirijskih 

ratišta, što doprinosi razumijevanju dinamike terorizma i 

ekstremizma. 

5. Koordinator u naučnoistraživačkom projektu „Definiranje faktora i 

procesa koji dovode do radikalizacije, ekstremizma i terorizma u 

Bosni i Hercegovini – DeFRET“ 2019.-2020. godini, Fakultet za 

kriminalistiku, kriminologiju i sigurnosne studije Univerzitea u 

Sarajevu u saradnji s Udrugom „Nova sigurnosna inicijativa“. Kao 

koordinator ovog značajnog naučnoistraživačkog projekta, Profesor 

je imao ključnu ulogu u definisanju faktora i procesa koji dovode do 

radikalizacije, ekstremizma i terorizma u Bosni i Hercegovini. Ova 

studija je doprinela dubljem razumevanju uzroka i dinamike 

ekstremizma u regionalnom kontekstu. 

Ovi projekti ne samo da pokazuju duboko stručno znanje u oblasti 

sigurnosti i kriminalistike, već i njegovu sposobnost da uspešno koordinira i 

doprinosi složenim istraživačkim projektima od značaja za regionalnu i 

globalnu sigurnost.  

Profesor dr. Korajlić Nežad je 2023. godine izabran za člana Evropske 

akademije nauka i umjetnosti, te na taj način upotpunio svoj akademski 

uspjeh te samim tim i osnažio položaj Bosanske akademije nauke i 

umjetnosti „Kulin ban“, čiji je član i Generalni sekretar. 

 

3. PREGLED OBJAVLJENIH KNJIGA IZ NAUČNE OBLASTI 

KRIMINALISTIKE 

 

Knjige i monografije igraju ključnu ulogu prije svega jer omogućavaju 

dublju analizu tema, pružajući sveobuhvatno razumijevanje. Predstavljaju 

trajni zapis znanja koji ostaje relevantan i pristupačan kroz generacije. 

Knjige s akademskom vrijednošću, posebno one recenzirane od strane 

stručnjaka, često su referenca za istraživače i studente. One odražavaju 

kulturu i povijest svojeg vremena, postajući vremenske kapsule. Ključne su 

za obrazovanje i osnaživanje pojedinaca, pružajući znanje i potičući kritičko 

razmišljanje. Sve knjige akademika Korajlića nude interdisciplinarni pristup, 

sjedinjujući različita znanja za holističku perspektivu te unatoč digitalnom 

dobu, ostaju pristupačan izvor informacija, posebno u područjima s 

ograničenim pristupom internetu.  

Čitanje knjiga pruža jedinstveno iskustvo koje digitalni mediji ne 

mogu replicirati. U digitalnoj eri, iako se transformira način konzumiranja 

informacija, knjige ostaju nezamjenjive u akademskom, kulturološkom i 

osobnom razvoju. Kao što je već predhodno navedena višestranost u 

naučnim oblastima i doprinosima akademika Prof. dr. Nedžada Korajlića, u 

ovom radu fokus će biti na doprinosu naučnoj misli iz oblasti kriminalistike, 

istražujući kako je svaki od njegovih radova i istraživanja uticao na razvoj 

kriminalistike kao nauke. 

Knjiga "Heuristička kriminalistika" obuhvata osnovne koncepte 

kriminalistike koji se izučavaju na kriminalističkim, pravnim i drugim 

fakultetima na različitim studijskim nivoima. Pruža temeljno razumijevanje 

kriminalistike, omogućujući sticanje znanja i stručne osposobljenosti za 



„DRUŠTVENA I TEHNIČKA ISTRAŽIVANJA“ -  godina IX, br. 2. 

 

9 

 

poslove unutar kriminalističke profesije. Autori se fokusiraju na 

metodologiju pojedinih složenih krivičnih djela, često susrećući se u praksi, 

pružajući sažete informacije o delikventskoj tehnici i taktici. Kroz 

interdisciplinarni pristup, knjiga se usredsređuje na očuvanje ljudskih prava, 

zakonitost, humanost i profesionalnu etiku. Autori koriste sopstvena iskustva 

iz rada u policiji i pravosuđu, proučavanje operativnih materijala, te kontakte 

s pravnim stručnjacima i studentima. Knjiga je stoga dragocjeno štivo za 

studente i sve one koji se bave kriminalistikom, pružajući neophodno znanje 

i osposobljavajući ih za učinkovito bavljenje otkrivanjem, razjašnjavanjem i 

dokazivanjem krivičnih djela (Korajlić, Muharremi: 2011). 

Knjiga „Istraživanje krivičnih djela“ predstavlja sveobuhvatan pregled 

osnovnih aspekata kriminalističke procedure u istrazi krivičnih djela. 

Fokusirajući se na istraživanje činjeničnih okolnosti koje ukazuju na 

postojanje krivičnog djela i identifikaciju izvršioca, tekst istražuje suštinske 

elemente kriminalističke istrage. Autori naglašavaju važnost otkrivanja 

novih, nepoznatih informacija, koristeći istovremeno promatranje, analitičko 

razmišljanje i praktične vještine. Osim općih smjernica, knjiga pruža ključne 

smjernice za preliminarnu istragu, najkritičniju fazu mnogih istraga.  Autori 

vjeruju u moć znanja kao najjačeg saveznika u suzbijanju kriminaliteta, te se 

nada da će edukativni sadržaji knjige služiti kao zaštita društva od kriminala. 

Osim pozitivnih zakona, knjiga je obogaćena iskustvima autora stečenim 

tokom rada u policijskim snagama, saradnji sa pravosudnim organima, 

advokatima i studentima. Ova knjiga ne samo da pruža teorijsko 

razumijevanje postupaka istrage, već i promiče važnost ljudskih prava, 

humanosti i zakonitosti, čime doprinosi razvoju moderne kriminalističke 

nauke pruža detaljan uvid u sadržaj i vrijednost ove obimne kriminalističke 

literature. Knjiga je strukturirana u dva dijela: prvi se fokusira na osnove 

istraživanja krivičnih djela, dok se drugi bavi specifičnostima istraživanja 

pojedinih krivičnih djela. Knjiga, obuhvaća preko 800 stranica teksta, 

fotografija, opsežnih bilješki i primjera, izdvaja se kao značajan doprinos 

kriminalističkoj literaturi, kako u Bosni i Hercegovini, tako i šire u regiji. 

(Korajlić,:2012) 

Knjiga „Uvod u kriminalistiku na znanstvenim temeljima 

suprotstavljanja kriminalitetu" predstavlja izuzetno sveobuhvatan i dubok 

pristup proučavanju kriminalistike, osmišljen s ciljem obrazovanja studenata 

visokoškolskih i srednjoškolskih stručnih ustanova. Autori su s velikom 

ambicijom stvorili ovaj udžbenik kao polazišnu točku za sticanje znanja i 

vještina potrebnih za prevenciju i suprotstavljanje kriminalitetu, koristeći 

najnovija naučna saznanja iz područja kriminalistike. Od posebnog značajna 

je to što ističe da kriminalistika ne samo da istražuje kriminalitet kao 

pojedinačni i opći društveni fenomen već i primjenjuje heurističko-

silogističke i preventivne pristupe. (Korajlić, Šuperina, Selimić, 2020). 

Knjiga “Kriminalistička metodika otkrivanja, razjašnjavanja i 

dokazivanja eksplozija” zasniva se na kriminalističkoj metodici otkrivanja, 

razjašnjavanja i dokazivanja eksplozija. Autor naglašava važnost brzog i 

efikasnog osiguranja mjesta eksplozije radi očuvanja tragova, istražitelja 

eksplozija, kriminalističkih tehničara i vještaka koji imaju ključnu ulogu u 

utvrđivanju uzroka i pronalaženju izvršilaca, objašnjavajući procese 

prikupljanja dokaza na licu mjesta, te naglašavajući važnost pravilnog 

rukovanja materijalnim tragovima. Kriminalistička metodika, konkretizuje 

kriminalističko-taktička i kriminalističko-tehnička pravila i metode na 

pojedina krivična djela i tako omogučava njihovo otkrivanje, razjašnjavanje i 

dokazivanje.  Autor ističe da praktično istraživanje krivičnih djela podržava 

ideju da će se sve stvari uradi ispravno prvi putm uz primjenu znanja 

unaprijeđenog iskustvom, fleksibilnošću i zdravim razumom (Korajlić:2009). 

Knjiga “Kriminalistički praktikum” je namijenjena studentima 

kriminalistike koja ima za cilj pomoć studentima da razviju kriminalističko 

razmišljanje i te prepoznaju metode i tehnike koje se koriste u istražnim 

situacijama. Kroz simulacije situacija kroz koje se mogu susresti u radu u 

agencijama za provođenje zakona, korisnici praktikuma stiču kriminalistička 

znanja koja su važna zbog specifičnosti kriminalističkih poslova. Praktikum 

sadrži logički povezane vježbe i materijale iz različitih kriminalističkih 

područja, omogućavajući diskusiju i individualni rad. Autor se oslanjao na 

vlastita iskustva i domaću te stranu literaturu prilikom izrade ovog materijala 

(Korajlić: 2011). 

Naslovi kao “Rječnik daktiloskopske i opisne kriminalističke 

identifikacije” (Korajlić, Kavazović, Bojanić, Hasanbašić, 2019.), „Rječnik 

kriminalistike” (Modly, Šuperina, Korajlić, 2008), „Kriminalistički rječnik” 

(Modly, Korajlić, 2002), predstavljaju abecedne kompendije kriminalističkih 

termina i pojmova, fokusiranih na precizno opisivanje i identifikaciju u 

okviru daktiloskopije. Kriminalistička identifikacija, ključan aspekt 

forenzičkih istraživanja, dobiva izrazitu važnost u kriminalističko-tehničkom 

https://scholar.google.com/scholar?oi=bibs&cluster=5849717264937917654&btnI=1&hl=hr
https://scholar.google.com/scholar?oi=bibs&cluster=5849717264937917654&btnI=1&hl=hr
https://scholar.google.com/citations?view_op=view_citation&hl=hr&user=dyjpItIAAAAJ&citation_for_view=dyjpItIAAAAJ:e5wmG9Sq2KIC

kontekstu. Ove publikacije su namijenjene širokom krugu čitatelja, 

prvenstveno studentima i praktičarima kriminalistike, naglašavajući 

esencijalnu ulogu stalnog nadopunjavanja kriminalističke terminologije. One 

prate društvene trendove te odgovaraju zahtjevima modernog doba kako bi 

omogućile relevantnost i primjenjivost u savremenom forenzičkom 

okruženju. Rječnici i leksikoni igraju ključnu ulogu u razumijevanju i 

interpretaciji jezika te specifičnih disciplina. Doprinose  standardizaciji 

pravopisa, gramatike i upotrebe riječi, posebno važnoj za obrazovanje i 

formalnu komunikaciju. U suštini, rječnici i leksikoni predstavljaju most 

između pojedinaca i znanja, omogućavajući komunikaciju, razumijevanje i 

učenje kroz preciznu i standardiziranu upotrebu jezika.  

Naslovi „Kriminalistička metodika“ (Korajlić, 2008),, „Kriminalistička 

taktika“ (Korajlić, Selimić, 2015.) i „Kriminalistička tehnika“ (Bojanić, 

Korajlić, Kavazović, 2015) je literatura koja detaljno istražuje metodologiju, 

strategije i tehničke aspekte u domenu kriminalističkih istraživanja. 

„Kriminalistička metodika“ predstavlja temeljni vodič koji obuhvata 

postupke, principe i smjernice u provođenju kriminalističkih istraživanja. 

Fokusirana je na sistematski pristup analizi, prikupljanju dokaza te 

metodama otkrivanja i dokumentiranja kriminalnih radnji. Knjiga ističe 

važnost kriminalističke metodike kao ključnog dijela kriminalističkih nauka 

uz kriminalističku taktiku i tehnike, posebno u savremenom 

bosanskohercegovačkom akademskom i stručnom kontekstu. Autor knjige 

koristi svoje iskustvo iz rada u policiji, analizi operativnih materijala te 

saradnji s relevantnim osobama kako bi obogatio sadržaj ove knjige.  Autor 

naglašava važnost integracije drugih naučnih disciplina u kriminalističku 

metodiku te temeljno poznavanje istražnih procedura za kvalitetno 

sprovođenje kriminalističke obrade i glavnog pretresa. Ova knjiga se 

preporučuje kao korisno štivo operativnim policijskim službenicima, 

tužiteljima, odvjetnicima, sudcima te studentima koji se bave 

kriminalistikom (Korajlić, 2011). Sve ove knjige predstavljaju neprocjenjive 

izvore znanja za istražitelje, kriminaliste, policijske službenike i sve 

stručnjake u oblasti kriminalistike, pružajući detaljno razumijevanje procesa, 

taktika i tehnika u borbi protiv kriminala i u pravdi. 

Knjiga „Kriminalistika“ predstavlja autorski napor usmjeren na 

unapređenje kriminalistike i njenog proučavanja na pravnim fakultetima, 

fakultetima kriminalističkih nauka te srodnim visokoškolskim institucijama. 

https://scholar.google.com/citations?view_op=view_citation&hl=hr&user=dyjpItIAAAAJ&cstart=20&pagesize=80&citation_for_view=dyjpItIAAAAJ:8AbLer7MMksC

Kao naučno polje koje neprestano razvija spoznaje o činjenicama, njihovom 

identifikovanju, provjeri i podvrgavanju pravnim normama, ključna je za 

efikasno otkrivanje, razjašnjavanje i dokazivanje krivičnih djela, te 

pravovremeno sankcioniranje njihovih počinilaca. Proučavanje ove knjige ne 

samo da koristi studentima, već i svima koji se bave kriminalističkim 

materijom u praktičnom ili istraživačkom smislu: istražiteljima, tužiocima, 

sudijama, advokatima i drugima, čija je polazna tačka mišljenje da je znanje 

najmoćnije sredstvo u suzbijanju kriminaliteta (Korajlić, Muharremi, 2009). 

 

4. NAUČNI RADOVI IZ OBLASTI KRIMINALISTIKE 

 

Naučni radovi u oblasti kriminalistike pokrivaju širok spektar tema, 

uključujući ali ne ograničavajući se na profiliranje kriminalaca, forenzičke 

tehnike, kriminološke analize, te upotrebu tehnologije u istrazi. Njihova 

važnost se očituje ne samo u akademskim krugovima već i u praksi, gdje 

informacije i zaključci iz ovih radova često služe kao temelj za donošenje 

važnih odluka u pravosuđu i primjeni zakona. Radovi ne samo da istražuju 

različite aspekte kriminaliteta, već i istražuju nove metode identifikacije, 

analize dokaza, teorijske pristupe kriminalističkim fenomenima i primjenu 

novih tehnologija u forenzici. Fokusirani na inovativne strategije 

istraživanja, ovi radovi pružaju osnove za razvoj efikasnijih alata i tehnika za 

borbu protiv kriminala, te podržavaju stvaranje politika i praksi koje su 

usmjerene na smanjenje stopa kriminaliteta. U nastavku u dijelu literature, 

čemo prikazati pregled pojedinih radova razvrstanih po kategorijama. Neki 

su izvorno kriminalistički, a neki iz oblasti sigurnosti, ali koji imaju dodirnih 

tačaka sa kriminalistikom. 

 

5. ZAKLJUČNO RAZMATRANJE 

 

Akademik Nedžad Korajlić je priznat i iskusan stručnjak u oblasti 

kriminalistike, sigurnosnih studija i prava. Sa više od trideset godina 

iskustva, akademik Korajlić je ostvario značajan doprinos u oblasti visokog 

obrazovanja i istraživanja. Njegova karijera obuhvata različite akademske i 

stručne uloge, uključujući nastavnika, dekana, direktora i predavača na 

različitim visokoškolskim institucijama  

Akademik Prof. dr. Nedžad Korajlić ostaje neosporni vizionar čije su 

naučne publikacije postavile temelje za razvoj kriminalistike. Njegova 

višestruka djela nisu samo progresivna u njihovoj kompleksnosti, već 

predstavljaju korak ispred vremena. Kroz seriju knjiga kao što su 

"Heuristička kriminalistika", "Istraživanje krivičnih djela", "Uvod u 

kriminalistiku - na znanstvenim temeljima suprotstavljanje kriminalitetu" i 

mnoge druge, Korajlić je postavio standarde za interdisciplinarni pristup 

proučavanju kriminalistike. 

Njegovi radovi nisu samo učinili kriminalistiku pristupačnom širokom 

krugu studenata i stručnjaka, već su anticipirali aktualne teme kao što su 

radikalizam, terorizam i metodologije istrage krivičnih djela mnogo ranije. 

Knjige poput "Kriminalističke metodike", "Kriminalističke taktike" i 

"Kriminalističke tehnike" nisu samo pregledne, već su pružile duboki uvid u 

strategije, taktike i tehnike kriminalističkog istraživanja, postavljajući 

temelje za inovacije u ovoj oblasti. 

Kroz svoje djelo, Korajlić je uspostavio most između teorije i prakse, 

omogućavajući  narednim generacijama kriminalista da primjenjuju njegove 

metode s holističkim pristupom. Njegova publikacija nije samo ostavila 

neizbrisiv trag u oblikovanju kriminalističke misli već je i anticipirala i 

adresirala mnoge savremene izazove s kojima se suočavamo u suzbijanju 

kriminaliteta. Kroz interdisciplinarni pristup, predanost proučavanju i 

upotrebi najnovijih naučnih saznanja, Korajlić je postavio standarde u 

kriminalističkoj misli i ostavio neizbrisiv pečat koji će trajati kroz generacije. 

Akademik Nedžad Korajlić je posvećen promicanju obrazovanja i napretku u 

oblasti kriminalistike, istraživanja i sigurnosti. Njegovo profesionalno 

iskustvo i stručnost čine ga liderom u svojoj oblasti. 

